
 

 

Iha ninia diskursu despidida, president Obama apela Amerikanu sira atu unidu no 

hateten katak nia komprometidu atu servisu hamutuk ho Donald Trump ba 

tranzisaun poder ho diak no furak. 

Tradisaun Presidente nian hodi hato’o diskursu despedida hahu kedas iha tempu 

George Washington nian iha tinan 1796. 

 “Iha loron 10 tan mundu sei sai sasin ba marsa ita nia demokrasia nian.” 

Presidente refere ba loron 10 fulan Janeiru konaba tranzisaun poder damen husi 

Presidente ida ne’ebé eleitu livremente ba Presidente ida seluk. “Hau promote ba 

Presidente eleitu Trump katak hau nia administrasaun sei garante posivel 

tranzisaun ida furak hanesan saida mak Presidente Bush halo ona ba hau.” 

Obama: ‘Hau nia mandatu hotu ona……Optimista liu tan 

ho nasaun ne’e. 

 

 

 



Nia subliña katak demorasia la presiza uniformidade opiniaun maibe nesesita snsu 

básiku solidariedade – Ideia ida ne’ebé hatudu ita nia diferensia esterna sira, maibe 

halo ita hamutuk atu hakat no monu karik monu hamutuk.” 

Obama hateten katak nia fé ba Amérika forte liu durante tinan walu ikus ne’e no 

husu sidadaun hotu “atu garante katak ita nia governu bele ajuda resolve desafiu 

barak ne’ebé ita sei hasoru.” Nia hateten ba ema besik rihun 18 iha nia moris fatin 

Chicago.  

 

Obama mós agradese ninia ferik oan no nia oan feto nain rua nia sakrifisiu, liu-liu 

ba nia oan feto sira ne’ebé tinan sei ki’ik wainhira nia sai president. Nia elojia 

Primeira Da Michelle Obama ba nia “grasa no korajen inklui nia estilu kómiku 

nian” ne’ebé halo Kaza Branka “sai tia fatin ne’ebé pertense ba ema hotu.” 

Nia admite katak “rasa sei sai nafatin hanesan poder poderoza ida maibe mós 

dalabarak hafahe itam,” Presidente kulit metan dahuluk ne’e hateten asuntu konaba 

rasa diak liu ona kompara ho tinan 10, 20 ka 30 liu ba. 

 

Obrigadu ba buat hotu. Ha’u nia pedidu ikus hanesan 
de’it ho ida uluk. Ha’u husu imi atu fiar – la’os iha ha’u 
nia abilidade atu halo mudansa, maibe iha imi nian. --- 
Prezidente Obama iha diskursu ikus, 11 Janeiru 2017.  

 



Nia apela Amerikanu sira hotu atu sai guardiaun ativu demokrasia nian. “Wainhira 

presiza hadian buat ruma, buka organiza malu atu resolve hamutuk.” 

Hau husik ona plaku ne’e ohin kalan, ho optimista bo’ot liu tan konaba nasaun ne’e 

kompara ho wainhira ita hahu. Tamba hau hatene katak servisu sira ne’ebé ita halo 

ona laos deit ajuda ona Amerikanu barak, maibe inspira ona Amerikanu barak—

Espesialmente joven barak---atu fiar katak imi bele halo mudansa; muda se’es tia 

imi nia ‘karosa’ ki’ik sira atu halo buat ne’ebe bo’ot liu nia ba imi a’an rasik.” 

Hafoin besik dékada ida iha sentru atensaun, Obama sei sai sidadaun ordinaria ida 

no estadista ida mós ho idade 55. Nia planeia ona atu husik nia tempo balun ba 

hakerek livru. 

The Associated Press, kontribui mós ba publikasaun ne’e.  

 

 

 


